
Vestnorsk Senter for Bygdeutvikling 

 
Etne, 6.12.2017 

 

 
 
 
Hordaland Fylkeskommune 
PB. 7900 
5020 Bergen 
 

 
 
 
 
 
Endring av vedtekter for Stiftelsen Vestnorsk senter for bygdeutvikling (VSBU) 
 
Etter at eigedomen til VSBU, Etne Jordbruksskulegard, blei selt, må også vedtektene bli endra for å få dei 
tilpassa situasjonen etter salet. Som ein av opprettarane for stiftinga, sender me over dei nye 
vedtektene til uttale. Viser elles til vedlagt styreprotokoll og nye vedtekter. 
 
Dersom Hordaland Fylkeskommune ynskjer å koma med ein uttale til dei nye vedtektene, så vil me be 
om ei tilbakemelding innan 31.12.2017. 
 
 
Med vennleg helsing 
 
Leif Grindheim 
Styreleiar 
Stiftelsen Vestnorsk Senter for Bygdeutvikling 
Tel +47 952 44 637 
leif@legria.no 
 

 
Vedlegg: Styreprotokoll 5.12.2017 
 
 
 
 
Dette dokumentet er elektronisk godkjent og blir sendt utan signatur. 

 







VEDTEKTER 

FOR 

ORG Nfi 

VESTNORSK SENTER FOR BYGDEUTVIKLING 

* ,jc * 

§ 1. VESTNORSK SENTER FOR BYGDEUTVIKLING er eln sjølveigande 
institusjon som er oppretta etter initiativ frå Etne Kommune og Hordaland 
Fylkeskommune. Initiativtakarane skal arbeida for at også andre offentlige 
institusjonar så som kommunar m.v. kan gå inn med kapital til stiftinga. 

§2. Føremåle t for Vestnorsk Senter For Bygdeutvikling stiftinga er å arbeida 
aktivt og målretta for å auka verdiskapning i bygdesamfunnet, med grunnlag 
i menneskelege, kulturelle og naturgjevne ressursar. 

Vestnorsk Senter For Bygdeutvikling skal utvikla samspel mellom 
primærnæringane og andre offentlege og private verksemder, og stimulera til 
forskning, forsøks- og utviklingsarbeid knytt til verdiskapning i 
lokalsamfunnet. 

Vestnorsk Senter for Bygdeutvikling kan aleine, eller sarnan med andre, 
driva produktutvikling, produksjon, marknadsføring og sal av varer og 
tenester og kan, gjennom gjensidig forpliktande avtalar, engasjera seg saman 
med andre i forskning, forsøks- og utviklingsarbeid med slike føremål. 

§3. Stiftelsen har sitt forretningskontor i Etne kommune. 

§4. Stiftelsen har ein grunnkapital på kr. 1.900.000,-. Grunnkapitalen består av 
fast eigedom med driftsmiddel til ein verdi til kr . 1.300.000,- og kapital på 
kr. 600.000,- . 

§5. Stiftelsen skal ha eit styre på 5 medlemmer med 3 varamedlemmer som alle 
blir valde av næringsstyret i Etne. Dersom andre offentlege institusjonar 
føre r kapi tal inn i stiftelsen, kan næringsstyret i Etne gi samtykke til at <lesse 
vel minst ein av representantane i styret. 

Styremedlemmene og varamedlemmene gjer teneste i 4 år. Kvart 
styremedlem og varamedlem blir ståande i sitt verv inntil eit eller 
varamedlem er vald sjølv om tenestetida er gått ut. 

Når særlege grunnar ligg føre, har eit styre(vara) medlem rett til å gå ut av 
styret før tenestetida er gått ut. 

Kvart styremedlem må vera myndig. Medlemmet må heller ikkje vera i 
konkurskarantene etter reglane i aksjelova. 

§6. Styret skal forvalta stiftelsen og det som vedkjem stiftelsen i samsvar med 
føremålet og vedtektene, lov om stiftelse og andre lover eller forskrifter som 
regulerer verksemda. Styret representerer stiftelsen og skriv under på vegne 
av stiftelsen (firma) . 

§7. Styret skal føre møtebok. Møteboka skal innehalda dei vedtak som styret 
gjer. Tid og stad for møtene skal gå fram av møteboka. Det skal og 
framgå av møteboka usemje mellom styremedlemmene som er til stades i 
møte. Møteboka skal skrivast under av dei som er til stades. 

§8. Stiftelsen skal ha ein dagleg leiar som vert tilsett av styret. Leiaren kan og 
vera ein juridisk person. Leiaren skaJ stå for den daglege leiinga og skal 
følgja dei retningsliner og pålegg som styre t gir. Han skal syta for at 
formuesforvaltninga er ordna på ein god måte. 

Den daglege leiaren kan alltid representera stiftinga i forhold som ligg 
normalt til ein dagleg leiar. 

§9. Styret i stiftelsen har plikt til å sjå til at bokføring og formuesforvalting vert 
tilfredstill ande kontrollert. Rekneskapen skal følgja kalenderåret og skal 
vera avslutta seinast 1. april i året etter rekneskapsåret. 

Rekneskaps lova av 13. mai 1977 nr. 35 skal gjelda. 

Rettkjend avskrift av årsrekneskapet attestert av revisor skal innan 1 månad 
etter at årsrekneskapen er fastsett sendast inn til fylkesmannen. Dersom 
ikkje rekneskapen gir tilstrekkelege opplysningar skal styret vedleggja ei kort 
melding om verksemda i stiftelsen i årsrekneskapen . Dessutan skal 
eventuelle merknader frå revisor leggjast ved. 

§ 11. Godtgjering til styremedlem eller forretningsførar skal stå i rimeleg forhold 
til det arbeid som følgjer med vervet. 

·-

§12. Stiftelsen skal ha statsautorisert eller registrert revisor. Styret gjer avtale 
med revisoren. 

§ 13 . Revisoren skal attestere årsrekneskapen. Han skal vidare stadfesta at dei 
attesterte verdiar er til stades dersom dette ikkje går fram av debetoppgåve 
frå bank eller saldooppgåve for bankinnskudd. 

§ 14. Stiftelsen kan omdannast i samsvar med re glane i stiftelseslovens kap. 6. 
Vedtektene kan endrast tilsvarande. 

På dei vilkår som er fastsett i stiftelseslova §§35 og 36 kan stiftaren sjølv 
endra reglane i vedtektene om grunnkapitalen i stiftinga, om val av 
styremedlemmer og tenestetida for styremedlemmene . 

